
På årsmøtet i 2001 vart det vedteke at ein før jakta i 2002 skulle ta opp partsfordelinga i høve til at det er same eigaren på fleire av eigedomane. 

Den organisera elgjakta i Eidsborg kom i gang først på 1950 talet. Opp gjennom åra har antall eigedomar og måten å fordele kjøt variera noko. Startar derfor med noko historie som ei oppfrisking for oss som har vore med relativt lenge og  eindel nytt for dei nyare deltakerane.

· A.   Eigedomar/ partar 1950 - 2001.

· Før 1954 samjakt med Omdal. Truleg ein part til kvar jeger.

· 1954 til 1961 var alle eigedomane i Eidsborg inklusive Huvestad i hovudsak med i Eidsborg. Som protokollane til viltnemda var ikkje alt i like faste former dei første åra. Kjøtfordeling truleg med ein part til kvar jeger. Har høyrt at enkelte eigedomar hadde tre jegerar og tilsvarande partar.

· I 1962 gjekk fleire eigedomar ut pga usemje i laget, truleg i hovudsak mellom Steinar Hegna og Torbjørn Hovland. Berge og Huvestad gjekk til Omdal. Haugebu, Reflebrek, Kleppo, Myklejord og Romdal til Støylsdalen.  Saurdalen/ Mjaugetjønn til Smørklepp.

· I 1965 vart det skoten ein elg på Brekka, så vidt inne på Reflebrek. På denne tid var det innført ein part pr eigedom med jeger. Eigedom utan jeger fekk ei steik. Jarand fekk ei steik sjølv om han ikkje var med i Eidsborg. Dette vart han så fornøgd med, Støylsdalen hadde ikkje denne ordninga, at han kom tilbake med  Reflebrek frå 1966.

· I 196? Kom dei andre attende frå Støylsdalen

· I 1970 var det 15 partar.

· I 1971 var Romdal og med. Frå 1971 til 1977 var det 16 partar.

· I 1978 vart det eigen part for Bergli og ein kom opp i 17.

· 1979 vart søknaden frå Tor Hegna om å få med Saurdalen/ Mjaugetjønn som eigen part i Eidsborg avslegen. Smørklepp hadde ”jaga” dei derfrå året før etter at dei hadde hatt området i mange år. Men heile Berge eigedomen vart ynskt velkommen tilbake til Eidsborg jaktlag. Dette vart avslege av Tor Hegna.

· Etter handsaming heilt til Direktoratet for vilt og ferskvassfisk bestemte viltnemda i 1981 at  eigedomane i Norheii ikkje kunne godkjennast sidan Mjaugetjønn/ Saurdalen stengte desse ute frå resten av Eidsborg og aleine tilfredstilte dei ikkje minstearealet.

· 1985 – Viltnemda godkjente i sak 3 eit makebyte med Gøytil om at Eidsborg kunne nytte Tranamyr mot at Gøytil fekk eit område sør for Fjellstøyl til Viki.

· 1986 – Johannes Århus tok opp på årsmøte å dele Kvåslåa i to partar. Dette vart avslege.

· I 1993 kom Berge med.

· 1999 – Huvestad vart med og alle eigdomane som var i Eidsborg jaktlag fram til 1962 er tilbake. Ein er i alt 19 partar.  

· 1999 – Vedtak om at eigedom som ikkje har jaktdeltakar  ved elgfallet  ikkje får kjøt. 

A. Eigedomar/ partar i 2002. 

Som ein ser har eigedomar/  partar vore det same frå 1971 og fram til i dag med unntak av Bergli som vart eigen part i 1978 og Berge – Huvestad som kom med på 90 talet.

Alternative forslag til handsaming på årsmøtet kan vera:

1. Fortseta same fordelinga som har hatt dei siste åra.

2. Bruke same definisjonen på Eigedom/ part som driftseiningar i jord/ skogbruket der  eigedomar med same eigar er ei eining. Det berører i så fall Romdal/ Myklejord, Bergli/ Espeli og Bygdetunet med Uppistog/ Nistog.

Ein vil i så fall ha 16 partar. Desse vil variere i størrelse frå 544 mål til 4472 mål med Bygdetunet som den klart største. 1200 mål meir enn nest største som er Kvåslåa. Gjennomsnitt 1664 mål pr part.

3.  Skal eigedomar over ein viss størrelse ha ekstra part? Kva skal i såfall grensene vera? 

Over 4000 mål – Bygdetunet, over 3000 mål – Bygdetunet og Kvåslåa. Over 2000 mål – Bygdetunet, Kvåslåa, Berge, Romdal/ Myklejord, Groven, Reflebrek og Huvestad.

4.  Er det andre faktorar som skal telje dersom ein endrar opplegget ein har hatt?                                

Elgvalda i Tokke har hatt relativt varierande areal pr felleløyve. I år 2000 frå 1276 mål

I Omdal, 1580 i Eidsborg til 3307 i Øvre Byrte. 

Dette går på elgbestanden. Men er stamma avhengig av mat tilgangen? Vinterbeite er begrensinga for bestanden og det er vel ikkje tvil om at lågare område ned mot Dalen kan fø meir elg om vinteren enn same arealet på tildømes Engefjell. 

Det finst fleire moment og alternative måtar å ha det på. Men nøyer oss med dette her. Andre kan i såfall koma fram med dei på årsmøtet.

B. Noko historisk frå Lårdal kommunes viltnemd og Eidsborg jaktlag.

Har teke med noko frå historia som kom fram under oppsumeringa om partar. Dette har mindre å gjera med sjølve saka, men tenkte det kunne vera av interesse for det.

· C.1. Lårdal kommune - Viltnemda – Utdrag frå protokollane.

· 1952 – Viltnemda hadde møte 2. September i banklokalet på Tveito. Dei som møtte var Lars Tveito, Nils Heggtveit, Bernt Bakke og Eilev Auversæker.

Det vart gjeve 4 felleløyve med 1 elg kvar til Lars Omdal, Gunnar Ålandsli, Torleiv Kleiv og Olav Sending.

· 1953 – På møte 3. Mai og 20. September møtte Bernt Bakke, Tarjei Mandt, Eilev Auverseker, Lars Tveito og Nils Heggtveit.

Det vart utdela 8 felleløyve med 2 løyve til Olav Sending og 1 løyve til desse:

Jørund Ålandsli, O. Nordå, Åsmund Kasin, Eivind Hovden, Lars Omdal og Gunnar Ålandsli.

Det vart felt 6 elgar, 2 oksar og 4 kyr.
· 1954 – Det vart gjeve 11 løyve med 2 til Olav Sending og 1 til Åsmund Kasin, Trygve Kolberg, Steinar Hegna, Gunnar Sending, Gunnar Aabø, Tarjei Nybø, Martinius (Veberg?), Sverre Aa og Ingvald (Mjør?).

Felt 7 elg, 4 oksar og 3 kyr. 

· 1955 – 6 felleløyve herav 1 til Steinar Hegna. Felt 4 dyr, 2 oksar og 2 kyr.

· 1956 – Felleløyve på 11 dyr. Steinar Hegna søkt om 2 elg. Fekk innvilga løyve på 2 til alle eigedomane i Eidsborg.

Felt 7 elg, 3 oksar og 4 kyr i Lårdal kommune. Ein skadeskoten i Hovden (jaktlag?).

· 1957 – Steinar Hegna søkjer om løyve på 2 dyr, men då søkjeren ikkje har med mange av Eidsborgeigedomane i Langesæheii kan ikkje nemda gjeva løyve til meir enn 1 elg.

Felleløyve til 10 elg og felt 5.  3 oksar og 2 kyr.

· 1958 – Søknad frå Johannes Århus om Løyve til å felle 2 elg vart innvilga.

Felleløyve på 12 elg, felt 2 oksar og 2 kyr.

· 1959 – Søknad frå Torbjørn Hovland om 2 elg vart innvilga. Felleløyve på 13 elg til 11 lag. Felt 9 dyr, 4 oksar og 5 kyr. To lag skaut 1 for mykje.

· 1960 – Søknad frå Eidsborg jaktlag på to dyr innvilga.

Felleløyve på 13 elg, felt 2 oksar og 1 kyr.

· 1961 – Eidsborg jaktlag søkjer om 3 elg, får innvilga 2. Løyve til 14 dyr i Lårdal kommune. Felt 2 oksar og 3 kyr.
Alle jaktlag må skaffe fråsegn frå grunneigarane om at dei er med i jaktlaget. Det må og vera opplysning over gards og bruksnr. og storleiken over det areal kvar disponerar. Fråsegna kan arkiverast av formannen i viltnemda inntil grunneigar kallar den attende.

· 1962 – Eidsborg jaktlag ved Torjus Lofthus med søknad om 2 dyr. Då eindel av tidlegare terreng har gjenge over til Støylsdalen, Omdal og Smørklepp vert 1 elg innvilga. Omdal får tillagt Berge, Visåsen og Huvestad.

Løyve til 15 dyr, felt 10 herav 6 oksar og 4 kyr.

· 1963 – Eidsborg jaktlag søkt om 2 elg og fått løyve til 1.

Gjeve løyve til 15 dyr, felt 7 – 3 oksar og 4 kyr.

· Minsteareal i alle desse åra var 15 000 mål.

· 1964 – Lårdal og Mo kommunar gjekk saman til Tokke kommune.

C.2. Elgjakta i Eidsborg på 50 og 60 talet.

Elgfall 1950 – 1964.

Det er noko usikkert om den første elgen i Eidsborg/Omdal i nyare tid vart skoten av Olav E Lie. Denne vart felt på Visåsstøylen rundt 1952. Dette var ein liten okse, hovudet er utstoppa og hekk i gangen på Haugebu i mange år.

195? Tor Hegna ein elg i Visåsen kanskje før 1952.

Den neste vart skoten på toppen av Visåsen i (1957?). Torjus Lofthus og Egil Gulseth skaut på denne. Båe meiner dei felte elgen. Kjem attende med forteljinga korleis dei opplevde det. 

I (1958?) skaut Angelo Paulsen (han budde på Espeli) 2 elgar på toppen av Visåsen. Dette var kyr og stut.

I 1960/61 felte Torbjørn Hovland ein okse i Juvstøyl (på Juvstøyl kyrkja?) Geviret var i mange år i hytta i Langesæ. 

1962/63 prøva Lars Mandt å skjote på ein elg stut på Simonstøyl. Når han ladde om etter første avtrekket gjekk ikkje patrona inn i kammeret. Kula frå fyrste skotet sat i løpet. Då han bruka pusseteinen på Kragen til å få ut kula stod elgen og såg på han ei stund, men rusla vidare innan han fekk ladd på nytt. 

Ved innsending av patrona fann fabrikken at det ikkje hadde vore krutt i den, bare fenghetta som fekk kula så vidt fram iløpet. Raufoss sende ei kasse med skot som erstatning. 

I 1963/64 skaut Torjus Lofthus ein elg ved Oksemyr dammen. Dei leita  utan å finne denne og var på veg nedatt til Langesæ. Men Odd Holløkken fann den litt etter  innunder nokre tre og berga truleg det kjøtet.

Som ein ser er det noko usikkerhet med årstala dei første åra. Frå og med 1965 har vi komplett oversikt over elgfall, skytterar og årstal i Eidsborg. 

Samtaler i september 1991 med enkelte som var med på 1950 talet.

Herrmann Villdalen.

Var med då Olav Lie felte elgen. Andre som var med var Egil Gulseth, Trygve Kolberg?, Øystein Omdal og Petter Omdal. Dela elgen og Petter Omdal bar ryggstykke.

Tippar at årstalet var 1952/53.  Var ferdig i militæret i 1951 og var ikkje det året.

Trur at elgen til Tor Hegna var etter Olav Lie.

Lånte bikkje av Såve Bjåen i Åmot som var sinna (bikkja).

Tor Hegna.

Var ikkje med då Olav Lie skaut.  Var i militære i 1957 og på skulen i Oslo i 1960.

Tor skaut elg i Visåsen. Det var med tre frå Eidsborg, Steinar Hegna, Gutte Johannes Århus og Tor. Frå Omdal,  Andreas Villdalen med bikkje og truleg Trygve Kolberg. Bar kjøt båe vegar. Vart anmeldt som kalvejakt. Meinte det var før Olav Lie og den gong det var elg pr matrikkelnr. 

Var med i Juvstøyl då Hovland skaut elg der.

Egil Gulseth.

Olav Lie felte første elgen på Visåsstøylen. Eg og Olav, jakta saman med Øystein Omdal og Herrmann Villdalen. Dette var medan eg budde på Espeli og flytte derfrå i 1954. Meiner denne elgen vart felt før viltnemdas tid (1952) og innføring av elgkvote.

Elg i Visåsen 1956 – 58:

I 1957? Vart det felt ein elg. Det kom to elgar. Første elgen på meg.  Eg skaut i fuhølet og kula gjekk gjennom og felte elgen. Ein annan kom etter. Torjus og Olav Lie skaut på denne, men dei skaut for høgt og bomma. Fann kulehol i den eine elgen Angelo Paulsen skaut året etter. Han (Angelo) tagde seg om kven som hadde råka.

I 1958? Felte Angelo Paulsen to elgar på toppen av Visåsen. Det var hol i øyraet på den eine frå året før.

Hovland felte elg på Juvstøylkyrkja noko seinare. 

Torjus Lofthus.

Meiner eg felte elgen i 1957?  Egil Gulseth råka i læret.

Gjermund Omdal hadde med sterkt brygg.

